
NITILQU MINN GESU KRISTU

Bl-ghajnuna ta’ Alla bdejna sena gdida, u jixraq invaraw esperjenzi godda f’hajjitna. Jien
konxju li dan mhux dejjem facli. Fil-fatt, mod intellqu kalendarju gdid u mod nibdew
esperjenza gdida fil-hajja taghna. Nisthajjel li hawn diversi li jixtiequ jibdew jiktbu pagna
gdida fl-istorja taghhom imma jahsbuha darbtejn ghax jafu li din mhux sfida Zghira. Mhux
dejjem ikollna dik id-determinazzjoni jew il-motivazzjoni biex fil-hajja naqilbu pagna gdida.

Ghandi f’'mohhi lil dawk li huma morda serjament. Min jaf kemm jixtiequ li ghada jisbah jum
gdid! Qed niftakar f’dawk 1i ged igorru certi pizijiet anki finanzjarji — mhux ghaliex ma
humiex bil-ghaqal, imma ghax id-dedikazzjoni taghhom ghall-familja wasslithom biex jidhlu
ghal din it-taghbija, bhal f’dak il-kaz fejn genituri kellhom jissellfu biex jghinu lil binhom
ikompli jistudja. Min jaf kemm dawn jixtiequ li jpacu dan id-dejn! Imbaghad hemm min
ghandu relazzjonijiet imharbta fil-familja, fiz-Zwieg jew ma’ shabu. Tkun tixtieq tghid li
ghadda u mar, u tibda mill-gdid. Biex ma nsemmix ir-relazzjoni taghna ma’ Alla. Bnedmin
ahna u ghandna d-dghufija taghna. Kemm jigu mumenti fil-hajja fejn nixxennqu biex ma
naqghux aktar... ma nibgghux marbuta ma’ certa mgiba li tiskontra mar-rieda ta’ Alla! Imma
hemm dejjem imma! Ghalhekk nifhem meta nisma’ lil min jghid li mhux dejjem huwa facli li
ntellqu esperjenza gdida.

Imma 1-Kelma ta’ Alla taghmlilna 1-qalb biex ma ncedux. Wara li raw it-tarbija mimduda
f’maxtura, ir-raghajja inawguraw esperjenza gdida f’hajjithom — huma telqu minn Betlehem
differenti minn kif kienu waslu hemm. Fejn qabel hadd ma kellu fiduc¢ja fihom, wara 1-laqgha
taghhom ma’ Gest, dawn saru persuni jitwemmnu tant li “kull min semaghhom baga’
mistaghgeb b’dak li qalulhom ir-raghajja” (Lq 2:18). Dak li ghaddew minnu r-raghajja
nistghu nghaddu minnu ahna jekk bhalhom ahna nergghu nitilqu minn Kristu. Dan huwa s-
sigriet tal-hajja: il-primat lil Alla — li ahna nitilqu mill-gdid mill-persuna ta’ Gesu Kristu. L-
esperjenza tal-misteru taghtina energija gdida biex ahna neghlbu dak li jidher li ma jistax jigi
meghlub.

Ghandna bzonn nitilqu minn Gestt mhux biss fl-esperjenzi personali taghna, imma anki bhala
komunita ekklezjali. Il-fatt li ahna poplu religjuz ma huwa ebda garanzija li Gesu Kristu
huwa I-punt tat-tluq taghna. Xi drabi jkollna ghal qalbna certi prattici religjuzi, imma nkunu
’l boghod minn Gest. Drabi ohra nesigu li tkun osservata l-ittra tal-ligi u ninsew li l-grazzja
ghandha I-primat fuq il-ligi morali. Ohrajn mohhhom biex jiddefendu d-drittijiet tal-
istituzzjoni (tal-Knisja) u jittraskuraw il-fatt 1i Kristu huwa oghla mill-istrutturi. Meta ma
nitilqux minn Gesu, kliemna u ghemilna jikxfuna anki jekk ikun kliem sabih u ghemil tajjeb.
Jekk fil-hajja taghna Kristu ma jkunx il-bidu ta’ kollox, hemm il-periklu li t-twemmin taghna
jkun biss wiehed naturali u r-religjon nirrenduha frott ta’ hsiebna u xoghol idejna. Meta
Kristu ma jkunx il-bidu u t-tmiem ta’ dak kollu li ahna, il-messagg Nisrani jitlef it-toghma,
isir tpacpic fieragh, u l-komunita ekklezjali tigdiem u tmut. Ghalhekk ghandna bzonn urgenti
li nibdew minn Kristu.

Imma anki s-so¢jeta civili ghandha bzonn titlaq minn Gest Kristu. Harsa madwarna turina li
hafna drabi geghdin nidhlu fi sqagien li ma jinfdu ghal imkien.



Hekk fil-kamp tal-familja, minkejja li f’isem il-progress ged isiru ligijiet li jmissu l-familja,
ged nintebhu li hafna drabi geghdin nisparaw ghal riglejna, u flok ma geghdin insahhu dik li
kulhadd jirrikonoxxi bhala I-fundament tas-soc¢jeta, geghdin nherruha. Nipproponi li 1-hsieb
taghna dwar il-familja jerga’ jitlaq minn Gest Kristu.

Importanti li s-socjeta jkollha ekonomija soda u tajba biex hekk jitkattar il-gid. Imma hemm
ir-riskju li 1-bniedem jigi ssagrifikat ghall-qligh. L-ekonomija hija ghas-servizz tal-bniedem u
mhux bil-kontra. L-ekonomija li tisraq il-liberta lill-bniedem u lill-familja mhix ekonomija
umana. Ghalhekk anki r-riflessjoni f’dan il-qasam ghandha bzonn titlaq minn Gest Kristu.

Ix-xjenza hija don kbir ghalina 1-bnedmin, partikularment f’dak li ghandu x’jagsam mal-
harsien tal-hajja umana; imma dagshekk iehor ix-xjenza tista’ tkun strument ta’
manipulazzjoni tal-hajja. Kull xorta ta’ sperimentazzjoni xjentifika li tista’ thedded il-hajja
umana hija periklu kbir. Ghalhekk anki fil-kamp tax-xjenza, specjalment fejn tidhol il-hajja
umana, ghandna bzonn nergghu nitilqu minn Gesu Kristu.

Biex ahna nkunu nistghu nitilqu minn Gest, ghandna bzonn dak l-atteggjament li kellha
Marija: “Min-naha taghha, baqghet tghozz f’qalbha dawn il-hwejjeg kollha u tahseb fughom
bejnha u bejn ruhha” (Lq 2:19). Ma nistghux nitilqu minn Gesu Kristu jekk ma jkollniex dan
l-atteggjament kontemplattiv li kellha Marija. Ghaliex ma huwiex 1-gherf uman li jdawwal il-
misteru, imma huwa l-misteru li jdawwal l-gharfien taghna (Evdukimov). Dan ifisser li
ghandna bzonn innaqqsu ftit mir-ritmu tal-hajja biex nirriservaw ftit hin fil-kalma biex
nitghaxxqu bil-prezenza ta’ Alla li sar bniedem — quddiem Gesu Kristu.

Kif jikteb il-Papa Frangisku, “l-aqwa motivazzjoni li twassalna biex inxandru 1-Vangelu hi li
nkunu kkontemplajnieh bi mhabba, hi li nkunu waqgafna fuq il-pagni tieghu u qgrajnieh bil-
qalb. Jekk nersqu lejh b’dan il-mod, il-gmiel tieghu jghaggibna u kull darba jerga’ lura biex
isahharna. Ghalhekk huwa urgenti li nsibu mill-gdid dak Il-ispirtu kontemplattiv li jhallina
niskopru mill-gdid ta’ kuljum li ahna depozitarji ta’ gid li jaghmel aktar uman lill-bniedem, li
jghinu biex jghix hajja gdida” (EG 264).

Fil-prezenza tieghu, Gesu jaghtina d-dawl biex ma naqtghux galbna mill-isfidi tal-hajja,
imma bih maghna ntellqu esperjenzi godda fil-hajja personali, fil-familji, fil-Knisja u fis-
socjeta.



